
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩১৮
সেক্সপিয়র।



তিনি বহু কালের পরিচিত ও পরম বন্ধুর ন্যায় ব্যবহার করত সেই আক্রমণকারির প্রতি আক্রোশ পূর্ব্বক বলিতে লাগিলেন যদিসৎ এই যুবা তোমার কোন অপকার করিয়া থাকেন সে অপরাধ আমার বলিয়া গণ্য কর, সাবধান, ইহার অপমান করিবার উপক্রম করিলে আমি তোমার সহিত সংগ্রাম করিব। বাইওলা এই অপরিচিত মিত্রের অকৃত্রিম সৌহার্দ্য নিমিত্ত ধন্যবাদ এবং তাহার অকস্মাৎ ঈদৃশ করুণা প্রকাশের কারণ জিজ্ঞাসা না করিতে ঐ ব্যক্তি হঠাৎ অপর এক প্রবল শক্ত দ্বারা আক্রান্ত হইলেন তাহাতে তাহার শৌর্য বীর্যের কোন কার্য্য হইল না। ঐ অপরিচিত পুরুষ পূর্ব্বে রাজার কোন প্রকার অনিষ্ট করিয়াছিলেন এ কারণ রাজপুরুষগণ সেই সময় দেখিতে পাওয়াতে মহারাজের নাম গ্রহণ পূর্বক তাহাকে ধৃত করিল। সুতরাং তিনি বাইওলাকে কহিতে লাগিলেন তোমার অন্বেষণ করিতে আসিয়া আমার এই দুর্দশা ঘটিল। অনন্তর বাইওলার নিকট কতকগুলি মুদ্রা যাচ্ঞা করত কহিলেন বিশেষ প্রয়োজন বশতঃ তোমার নিকট সেই টাকা চাহিতেছি, স্বয়ং দুরবস্থায় পতিত হইলাম এতন্নিমিত্ত দুঃখিত নহি, তোমার বিপদের প্রতীকার করিতে অক্ষম হওয়াতে সাতিশয় খেদিত হইতেছি। তুমি নিস্তব্ধ হইয়া দাঁড়াইয়া রহিলে কেন? ধৈর্য্যাবলম্বন কর। বাইওলা সেই ব্যক্তির এই সমস্ত কথাতে আশ্চর্যান্বিত হইলেন অনেক ক্ষণ হতজ্ঞান হইয়া থাকিয়া শেষে কহিলেন তুমি কে? আমি চিনি, তোমার নিকট কখন মুদ্রা লইলাম? তুমি আমার প্রতি দয়া প্রকাশ করিয়াছ এ নিমিত্ত আমার সমীপে যৎকিঞ্চিৎ যাহা আছে প্রদান করি গ্রহণ কর। তিনি এতৎ এবণে কোপাবিষ্ট হইয়া নিষ্ঠুর কৃতঘ্ন বলিয়া ভৎসনা করিতে লাগিলেন এবং কহিলেন আমি তোকে মৃত্যুর করাল গ্রাস হইতে রক্ষা করিয়াছি এবং তোর নিমিত্ত এ নগরে আসিয়া এই বিপদে পড়িলাম সমুদায় উপকার

		 এই পাতা শেষ সম্পাদিত হয়েছে ১৬:০৫টার সময়, ১৪ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







